
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৵৹



সম্ভাবনা; সুতরাং এই “নারীচরিত” যে সর্ব্বসাধারণের নিকট সুন্দররূপে গ্রাহ্য হইবে, ইহা কিছুমাত্র ভরসা করি না। এই বারে ইহাকে অতি হীন ও মলিন বেশে সাধারণ সমীপে সমর্পণ করা যাইতেছে। যদি বিদ্যোৎসাহী মহোদয়গণ কৃপা প্রদর্শন পুর্ব্বক এবিষয়ে উৎসাহ প্রদান করেন এবং বালিকাগণের শিক্ষা বিষয়ে, কথোঞ্চিৎ ও ফলোপধায়ক হয়, তাহা হইলে আমি সমুদায় পরিশ্রম সফল বোধ করিব এবং বারান্তরে ঐ উভয় ভাষাভিজ্ঞ কোন সদ্বিদ্বানের দ্বারা সংশোধিত ও আর কতকগুলি উৎকৃষ্ট মহিলার জীবন চরিত, ইহাতে সংযোজিত করিয়া দিব।

 পরিশেষে কৃতজ্ঞতার সহিত স্বীকার করিতেছি, যে আমার স্বামীর পরমবন্ধু শ্রীযুত বাবু চণ্ডিচরণ দে, ইহার অনুবাদ কার্য্যে যথেষ্ট সাহায্য করিয়াছেন এবং মুদ্রাঙ্কন কালে পণ্ডিতবর শ্রীযুত জগন্মোহন তর্কলঙ্কার মহাশয়, ইহার কোন কোন অংশ দেখিয়া দিয়াছেন। যদি তাঁহারা সাহায্য না করিতেন, তাহা হইলে মাদৃশ জন দ্বারা কোন ক্রমেই ইহা সম্পন্ন হইবার সম্ভাবনা ছিল না। ফলে তাঁহাদিগের অনুগ্রহেই আমি এই বিষয়ে কৃতকার্য্য হইয়াছি।


কোন্নগর বালিকা বিদ্যালয়
১৮৬৫ খৃষ্টাব্দ ১৬ ই জুন।



শ্রীমতী সৌদামিণী সিংহ।

